
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২
ম্যালেরিয়া।



কালে ভূমি নিয়ত জলসিক্ত থাকে তথাপি বর্ষা শেষ হইয়া কিছুদিন গত না হইলে জ্বরোদয় হয় না। বর্ষান্তে ভূমির উপরিস্থিত জল সমস্ত নিম্ন ভূমির দ্বারা আকৃষ্ট ও শোষিত হইয়া গেলে যখন সূর্যের প্রখর উত্তাপ দ্বারা ভূমির গর্ভস্থ বিকৃত জল বাম্পাকারে উর্দ্ধে আকৃষ্ট হইতে থাকে তখনই পীড়া উপস্থিত হয়। ভূম্যাকৃষ্ট জল ভূমিগর্ত্তে থাকিয়া কিরূপ রূপান্তর হয় তাহা আমরা জানি না। কিন্তু তাহা যে স্বাভাবিক না থাকিয়া বিকৃতাবস্থা প্রাপ্ত হয় তাহাতে আর সন্দেহ নাই।

 এই বিকৃত অবস্থা প্রাপ্ত হইতে হইলে ভূমির ভৌতিক গঠনের বিকৃতি ও রূপান্তর আবশ্যক, কারণ তাহা না হইলে সকল স্থানেরই ম্যালেরিয়া উৎপাদিক শক্তি থাকিত। ভূতত্ত্ববিৎপণ্ডিতেরা (Geologists) রসায়ন বিদ্যা জ্ঞাত হইয়া ম্যালেরিয়া গ্রস্ত ভুমির গর্ব্ভ বিশেষ সূক্ষ্মরূপ অনুসন্ধান করিলে বোধ হয় এ বিষয়ের তত্ত্বাবিষ্কার করিতে পারেন।

 বর্ষান্তে জ্বর উপস্থিত হইয়া কেবল যে মনুষ্যজাতিরই অনিষ্ট সাধন করে এমন নহে। পশু পক্ষীরাও এই সময়ে শঙ্কিত হয়। ভারতবর্ষের উত্তর-পশ্চিম প্রদেশ ভ্রমণ সম্বন্ধে পাদরি হিবার সাহেব যাহা লিখিয়াছেন তাহা পাঠ করিলে চমৎকৃত হইতে হয়। তিনি শুনিয়াছিলেন যে যে সময়ে ভারতবর্যের উত্তর-পশ্চিমাঞ্চলস্থিত টেরাইতে জ্বর উপস্থিত হয়, তথাকার বানরেরা তৎ-

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৫৫টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

